Pasg


Planhigyn marw
Thema: 


Atgyfodiad Iesu
Cefndir Beiblaidd:
Luc 23:44- 24:35
Cymeriadau:

Pyped





Arweinydd


Offer:


Pot planhigyn
Y pyped yn ymddangos
Arweinydd: Helo, ........(enw’r pyped). Beth wyt ti’n ei wneud?

Pyped: 
Tacluso fy llofft.  

Arweinydd: Beth? Wyt ti’n sâl? Wyt ti wedi cael trawsblaniad ymennydd neu ydy’r aliens wedi dy gipio?

Pyped: 
Ha! ha! Doniol iawn. Na, dydw i dim yn sâl. Mam sy wedi dweud bod yn rhaid i mi dacluso fy llofft, neu .....dim ŵy Pasg i mi.  Dim ond awr o amser sy gen i cyn iddi ddod i weld  mod i wedi gwneud y gwaith.

Arweinydd: Beth wyt ti’n ei wneud gyda’r planhigyn yna?                                    
Pyped: 
Ei daflu.           
Arweinydd: Pam?

Pyped: 
Achos mae wedi marw, dyna pam.  Does dim dail na blodau wedi tyfu ers amser hir felly mae’n mynd i’r bin.  Mae’n dda i ddim.  Gwastraff llwyr.
Arweinydd: Gwastraff?  Pam gwastraff?
Pyped: 
Dw i wedi treulio llawer o amser ac wedi ymdrechu i ofalu am y planhigyn.  Ail botio, tocio, hyd yn oed rhoi bwyd planhigyn iddo – a does dim wedi digwydd. Costiodd y bwyd planhigion dros bunt.  Mi faswn i wedi gallu prynu bar enfawr o siocled am bunt.
Arweinydd: Wyt ti’n siŵr ei fod wedi marw?                          
Pyped: 
Wrth gwrs. Dydw  ddim yn Allan Tichmarsh.....

Arweinydd: Na...dwy ti ddim!......

Pyped: 
..ond dw i’n gwybod pan mae rhywbeth wedi marw.  Dydy o ddim yn symud, dim yn tyfu, dim yn gwneud unrhyw beth – mae wedi marw.                                                             
Arweinydd: Wel, paid â bod fel ffrindiau Iesu
Pyped: 
Am beth wyt ti’n siarad?
Arweinydd: Roedden nhw’n meddwl fod Iesu wedi marw.  Wnaethon nhw osod ei gorff ym medd dyn o’r enw Joseff o Arimathea a’i adael yno.  Doedd dim golwg o fywyd. Dyma nhw’n meddwl, “Dyna ni, popeth drosodd. Am wastraff! Yr holl waith yna, y dysgu, yr iachau, y pregethu.  Popeth drosodd. Finito!”

Pyped: 
Ond roedden nhw’n anghywir.
Arweinydd: Oedden, roedden nhw’n anghywir;. Daeth Iesu’n ôl yn fyw.  Efallai fod dy blanhigyn di dal yn fyw ac y cei di flodau cyn hir.

Pyped: 
Mewn tri diwrnod, fel Iesu?                               
Arweinydd: Wn i ddim am hyn. Dydw i ddim yn arddwr. Os wyt ti angen cyngor am arddio gwell gofyn i.....................neu................................(enw rhyw arbenigwyr garddio yn y gynulleidfa)
Pyped: 
Buaswn i’n hoffi gweld y planhigyn hwn yn blodeuo eto. Mae gweld blodau yn gwneud i mi deimlo’n dda.
Arweinydd: Meddylia am y teimlad da gafodd ffrindiau Iesu ar Sul y Pasg, ac yn ystod yr wythnosau ar ôl hynny.
Pyped: 
Mae hynny’n fy atgoffa i o’r teimlad da ga i wrth fwyta wy Pasg – os bydd mam yn gadael i mi gael un!  Mae’n well i mi lanhau fy ystafell. Rhaid i mi godi fy holl ddillad budr oddi ar y llawr, yna rhaid i mi weithio allan sut mae’r hoover yn gweithio!  Wela i ti’n nes ymlaen.                          
Arweinydd: Hwyl!            

(exit y ddau)

